
GOUVÈNÈ CUOMO ANONSE GEN PLIS PASE $1MILYA NAN OPÒTINITE KONTRA POU ANTREPRIZ KAP 

CHÈCHE FÈ BIZNIS AK ETA A 

 

Liv Elektwonik yo Prezante nan Fowòm MWBE a Ede Konekte Biznis ak Ajans ak Otorite Eta a 

 

Gouvènè Andrew M. Cuomo te ankouraje jodi a biznis, sitou antrepriz komèsyal ki se pwopriyete 

minorite ak fanm (MWBE), pou yo chèche konnen sou plis pase yon milyon dola nan opòtinite kontra ki 

disponib pou antrepriz kap chèche fè biznis ak Eta  New York. Gouvènè a te anonse gen yon liv resous 

elektwonik “Opportunities Start Here!”  ki disponib pou ede biznis navige atravè anpil opòtinite kontra 

ak ajans ak otorite eta ki egziste yo. Ou ka telechaje gid 122 paj la, ki te prezante pou premye fwa 

pandan Twazyèm Fowòm MWBE a nan Albany mwa pase, nan www.nysmwbeforum.org/opportunities. 

 

“Alòske nou deja atenn objektif nou ki se te ogmante patisipasyon MWBE nan mache piblik jiska 20 

pousan, nou rete angaje pou nou konekte biznis atravè tout sektè mache a nan opòtinite ak ajans ak 

otorite piblik nou yo,” te deklare Gouvènè Cuomo. “Bay yon gichè elektwonik nan yon sèl pwen pou 

jwenn plis pase $1milya nan opòtinite pou fè kontra ak eta a, se yon nouvo fason pou ede MWBE ak lòt 

ti biznis devlope epi reyisi. M ankouraje biznis telechaje yon kopi epi chèche konnen kijan ou ka fè biznis 

ak Eta New York jounen jodi a.” 

 

Gid Resous “Opportunities Start Here!”  la bay enfòmasyon san parèy pou biznis, tankou imaj enstantane 

konpile plis pase 100 ajans ak otorite gouvenman, kowòdone pou kontakte anpwaye, ak enstriksyon sou 

kijan biznis ka jwenn sètifikasyon nan Eta New York. Efò san rete pou angaje antreprenè ak pou bay yo 

opòtinite nan yon fason fasil ak egzak, tankou gid la, bay yon ogmantasyon 21,06% nan itilizasyon kontra 

pou MWBE nan Eta New York Lòt inisyativ ekip MWBE Gouvènè Cuomo a te devlope a gen ladann yon 

sistèm rapò sou entènèt amelyore, yon pwosesis sètifikasyon senplifye ak plis inisyativ sansiblizasyon.  

 

Efò sa yo bay kòm rezilta yon ogmantasyon nan itilizasyon MWBE ki ale pi lwen pase objektif 20 pousan 

Gouvènè a te tabli nan premye diskou li sou Eta Eta a, lè pousantaj itilizasyon MWBE yo te anviwon nèf 

pousan. 

 

“Sètifikasyon ak patisipasyon MWBE nan fowòm MWBE jwe yon gwo wòl nan ban mwen yon nouvo seri 

resous pou defini ak agrandi biznis mwen,” te deklare Sheila Hess nan Conservation Connects, youn nan 

kat biznis ki te onore nan Annual MWBE Forum lan ak yon sètifika rekonesans “Success Story/Modèl pou 

Swiv”. “Rantre nan rezo epi kenbe pwofil vandè mwen ajou se meyè strateji pou jwenn bon opòtinite 

kontra a. [e-book/liv elekwonik] la se yon trè bon resous pou rete enfòme!” 

 

Konferans ki te fèt nan dat 3-4 oktòb la te gen ladann yon diskou oryantasyon entreprenè R. Donahue 

Peebles, pwopriyetè The Peebles Corporation, pi gwo konpayi devlopman imobilye afriken-ameriken 

peyi a, epitou yon Specialty EXPO Track, te fè pou l bay enfòmasyon sou nouvo teknoloji ak pwodi 

inovasyon nan mache kap gwosi tankou enfrastrikti, ray tren gwo vitès, patenarya piblik-prive elatriye. 

Nouvo opòtinite pou fè rezo pèmèt biznis rankontre ak prensipal moun nan sektè prive ak piblik New 

York kap pran desizyon. 

 

“Eta New York kontinye ap amelyore pou l ouvri pòt pou vre opòtinite pou tout bon pou antrepriz ki 

MWBE atravè eta a,” te deklare Elizabeth Velez, Prezidan fim konstriksyon dezyèm jenerasyon ki gen 40 

lane a, Velez Organization. “Konferans chak ane MWBE a ofri meyè posiblite yo pou ajans ak prensipal 

moun kap pran desizyon, epi liv epòtinite elektwonik la fè chemen pou patisipasyon antrepriz MWBE 

ogmante nan apèl dòf NYS.” 

### 

 

 

 

W ap jwenn lòt nouvèl nan sit wèb  www.governor.ny.gov 

Eta New York | Executive Chamber | press.office@exec.ny.gov | 518.474.8418 

 


